
Inatsisartut Suleriaasianni 8 33 naapertorlugu aalajangiiffigisassatut siunnersuut imaattog saqqum-
miuppara:

Aalisartut Piniartullu Kattuffiata KNAPK-p atuisutut ilisimasaasa tamakkiisumik na-
ligiissinneqarlutillu  Pinngortitaleriffiup ilisimatuussutsimik aallaaveqgartumik Naalakker-
suisunut pisassiisssutinik siunnersuinermik suliagarneratulli pisortatigoortumik toqggamma-
vigineqartalernissaanik Naalakkersuisut peqquneqarnissaannik inatsisartut aalajangi-
iffigisassaattut siunnersuut.

(Inatsisartunut ilaasortag Alega Hammond, Siumut)

Tunngvilersuut:

Siumup anguniartuarpaa nunatta aningaasatigut imminut napatilernissaa aammalu tapiissutinik pin-
ngitsuuisinnaasunngorluni ingerlanissaa. Tamannalu angutserlugu Siumup siunnersuutigaa aalisar-
nikkut aammalu piniakkatigut ingerlatsineq ullumikkunnut ilisimasanik tunngavegarnerusumik
aallaavegartumik aaliangersaasoqartalissasoq.

Ukiorpanngortuni tamatta ilisimavarput pisassiissutissat Naalakkersuisuni sagqummiunnegartillugit
aalisartut piniartut taakkualu tunuliagutaasa gisuariaateqarnermikkut peqgassuseq pillugu isu-
magatigiinngittarnerit aammalu akerleriittarnerit.

Ullumikkut periuserinegartoq ataatsimoornermik Kkingunegarneq ajorpog. Pinngortitaleriffiup
aalisartut piniartullu pisassaattut innersuussutai Naalakkersuisunit aalajangiiffiginegartussanngorlu-
git sagqummiunneqartarput. Aalisartut piniartullu ganog atugassagarumaarnerlutik tusagassiutititut
nalaatsornikkullusooq tusartarpaat, taakkumi innersuussutinik suliagarnermi akuutinneqgarneq
ajorput. Taamatut periusegarneq illuatungeriinnik avissaartuutsisuuvoq, tamatumalu kinguneranik
illuatungeriit peqassutsip ganoq annertutiginera pillugu assigiinngitsunik isumagartarput. Pissutsit
taakku gaangerumallugit Siumup aalajangiiffigisassatut siunnersuut manna sagqummiuppaa.

Siunissami ataatsimut paaseqatigiilluni ilisimatuut atuisullu ilisimasaanik paaseqatigiiffiusumik,
aqutsisogarfinni pisassiissutinik aalajangiiffiginerni piffissamut ganittumut pisassiissutinik kiisalu
piffissamut sivisunerusumut isigisunik naligiimmi sulegatigiilluni pisassiissutinik aalajanger-
saasalernissag Siumut aqqutissiukkumavaa.

Maannakkut Pinngortitaleriffiup paasisani aallaavigalugit pisassiissutissanik innersuussinermini
pisussaaffiginngilaa aalisartut piniartullu taakkualu tunuliaqutaasa ilisimasai nalilersuutitut aamma-
lu isummerniarnermi tunngaviginegartussatut atussallugit, tamannalu kingunegartarpoq illuatun-
gaannarsortumik ilisimasalinnik aallaavegartumik naliliineq. Biologit ilsimasaannik apeqgqusiine-
runngilaqg siunnersuut manna kisiannili siunertaavoq ilisimasallit tamarmik tassalu biologit aamma-
lu atuisut susassaregatigiit ataatsimoortumik naligiimmik ilisimasaat katersuutaasumik ataatsimoor-
tumillu nalilersorneqagqgaartumik pereeraangata aatsaat pisassat annertussusissaat Naalakkersuis-
unut  innersuussutigineqartalissasut  siunnersuutigaarput, taamaasiornikkut aqqut tamat

ogartussaaffiannik atagginnittoq aammalu tamat sunniutegarfigisinnaasaannik tunngaveqartut atu-
utilersinnegassasoq ilisimagatsigu.

Aalisarneq pillugu siunnersuisogatigiit Piniarnermullu Siunnersuisoqatigiit ullumikkut taamatut
pisussaaffeqartinnegannginnerat ersarippoq. Naalakkersuisut Pinngortitaleriffimmit peqgasseq pillu-
gu siunnersuutit aallaavigalugit aalajangiinnginneranni Aalisartut piniartullu ilisimasaat aalajangi-
iniarnermi ilaatinnegatassapput. Taamaammat illuatungeriit imminut ilisimateqgatigiittarnissaat
siunnersuutitta siunertaraa, tassa Pinngortitalerifiik KNAPK-lu ataatsimoorlutik pegassutsimik,
aalisarfinnik, ilisimasanik il.il., aalisartut piniartullu kattuffiisa qulliunerusuni aalajangiiniarnermi
aamma atorneqgarfigisaanni kikkut tamarmik innersuussunik sulegatigiilluni suliarineqartunik pig-
innittutut/piginneqgataasutut misigisimasinnaaqgqullugit, tamatumalu atuisut isumaat ilisimasaallu
pisassat ataasiakkaat annertussusaasa aalajangiiviginegarnerannut atatillugu aallaaviit ilaattut
atorneqartaleqqullugit.

Tamatta nungusaataanngitsumik pisassagarnissaq soqutigisaraarput aammalu tamatta pi-
sussaaffegarpugut tamanna tunngavigalugu sulissalluta, taamaattumik paasisimasat ilisimasallu
ataatsimoortumik siunnerfeqartumik ingerlatsinissamut aqqutissiuussivugut qulakkeerumallugu
siunissami pegassutsimut ilisimasallit tamarmik isummersogataasarnissaannik aqqutissiuussis-
innaasut nukiit tamaasa atorumallugit.

Siumup neriuutigaa partiit tamarmiusut siunissamut aalisarnermik aammalu piniarnermik inu-
ussutissarsiuteqartortatta peqataaffigisaannik aammalu sunniuteqarfigisinnaasaannik aaqgiissute-
garnernissamut  siunnersuutitsinnut ~ ammaffiginnillutik ~ ogaasegarumaassasut ~ aammalu
ataatsimiititaliami sulegatigiumannissutegarlutik piumassusegarumaassasut.

Pisortanut aningaasatigut allaffissornikkullu kingunegaatit:

Siunnersuut Namminersorlutik Ogartussanut Pinngortitaleriffimmulluunniit annertuumik allaff-
issornikkut aningaasatigulluunniit kinguneqgaateassasutut isigineganngilaq, piffimmimi ilisimasat
nunatsinnilu inuttaaqgatigiinnik ogaloqatiginnittarneq Pinngortitaleriffiup anguniagaanut suliassaan-
ullu atatillugu ilisimatusarnermik suliagarnermi ilaareermat.

Inatsisisinik allanngortitsinermi allaffissornikkut isumalluutit atornegarnissaat pisariagassaaq, taak-
kulu AC-mik ilinniagallip ukiumut sulineranit pingjorarterummik annerunnginnissaat naatsor-
suutigineganngilag. Taakku aningaasaliissutaareersut iluanni isumagineqgarsinnaasutut ili-
magineqarput.

Namminersorlutik inuussutissarsiortunut aningaasatigut allaffissornikkullu kingunegaatit:
Aalisartut piniartullu kattuffii pisassiisarnermut atatillugu sunniuteqgalerlutillu akisussaagataalernis-
saat siunnersuutip kingunerissavaa. Assersuutigalugu KNAPK Naalakkersuisunik Pinngortitaler-
iffimmillu ganinnerusumik suleqatigininissamut atatillugu allaffissornikkut isumalluutinik amer-
lanerusunik atuisariagassaagq.

Innuttaasunut aningaasatigut allaffissornikullu kingunegaatit:
Siunnersuutip piviusunngortinnera innuttaasunut aningaasatigut allaffissornikkullu ajorseriaate-
gartitsissanngilag.

